Palanka motak

Zuek egindako azterketa eta kontsultekin eta irakaslearen azalpenekin, badakizue zein diren palankaren hiru elementu nagusiak: 

• Indar- edo potentzia-puntua

• Erresistentzia-puntua

• Euste-puntua 

Elementu horien kokapenaren arabera, hiru eratako palankak bereiz daitezke: lehen motako, bigarren motako eta hirugarren motako palankak. Hemen alboko marrazkian ikus dezakezue palankaren hiru elementu horien kokapena zein den palanka mota bakoitzean.

• Egin itzazue hemen behean eta hurrengo orrialdean proposatzen dizkizuegun ariketak.

1. ariketa. Alboan daude, grafikoki adierazita, hiru palanka motak. Idatz ezazue bakoitzaren adibide bat grafikoaren alboan. Hurrengo orrialdeko marrazkiak lagungarriak izan dakizkizueke.

Hor goiko argazkietan dituzue palanka mota bakoitzaren adibideak, era soilenean. Dena dela, eguneroko bizitzan aurki ditzakezuen operadore teknologiko askotan, palankaren egitura soil edo sinple hori bikoiztuta erabiltzen da; hau da, mota bereko bi palanka erabiltzen dira, euste-puntu bakunarekin. Hemen beheko irudietako formak ikusirik, oso ondo ulertuko duzue zer esan nahi dizuegun. 

2. ariketa.Agertu diren adibideak ahaztu gabe, gogora itzazue operadore teknologiko hauek ere: guraizeak, aliketak, intxaur-kraskagailua, izotzarentzako pintzak, arropa esekitzeko pintzak, hauspoa… Jarraian, sailka itzazue hiru sailetan tresna horiek guztiak eta zuek aukeratutako beste hainbat.

1. motakoak

2. motakoak

3. motakoak

3. ariketa. Bigarren motako palankak oso erraz mozorrotzen dira. Bilatuko al zenukete, esate baterako, hemen alboko argazki horretan non dagoen bigarren motako palanka bat? Adierazita daukazuneez, ez da lan zaila izango…

Kontuan izan, dena dela, era horretako kasuetan indarra egindakoan, operadoreak bira egiten duela, batzuetan bira osoak emanez eta besteetan biribil osoa osatu gabe. Zuen inguruan adibide asko jaso ditzakezue. Aipa itzazue batzuk.

atearen lekua (manilla)




... 

4. ariketa. Bolantea izan daiteke aurreko ariketan aipatu ditugun palanka mozorrotu horien beste adibide bat, baina bolantea, eta antzeko tresnak, ez dira palanka bakar bat, elkartuta jokatzen duten hainbat palankaren osotasuna baizik. Zuen inguruan arakatzen baduzue, erraz topatuko dituzue zenbait adibide. Aipa itzazue hemen behean bat edo beste.
5. ariketa. Hemen behean zenbait tresnaren irudiak dituzue. Esango al zenukete zenbat palanka aurkitzen dituzuen eta zer motatakoak? Margo itzazue lerro batez aurreko irudietan bezala.

6. ariketa. Agian, gaur bertan erabili duzuen tresnatxo bat ikusiko duzue alboko irudian: azazkalak mozteko gailua. Bi motatako palankak ditu tresna horrek. Asmatuko ote zenukete zein diren?

